
PROBLEMS OF LEGAL REGULATION OF THE USE OF GEOGRAPHICAL

INDICATIONS

Jumumbetov Rasul Zhengizbaevich
Basic Doctoral Student
Tashkent State University of Law

Abstract. The article examines key issues related to the legal regulation and enforcement of the use of
geographical indications (GIs) from both theoretical and practical perspectives. It analyzes the conditions for
lawful use of geographical indications, the scope of rights of right holders, and civil law remedies applied in cases
of infringement. Special attention is paid to the correlation between national legislation and international
standards, as well as challenges arising in law enforcement practice. Based on the research findings, scientific and
practical recommendations are proposed to improve the legal framework governing the use of geographical
indications.

Keywords: geographical indication, right of use, legal regulation, intellectual property, protection of rights,
infringement, civil law.

GEOGRAFIK KO‘RSATKICHLARDAN FOYDALANISH HUQUQIY TA’'MINLASH
MUAMMOLARI

Jumumbetov Rasul Jengizbayevich
Toshkent davlat yuridik universiteti
tayanch doktoranti

Annotatsiya. Mazkur maqolada geografik ko‘rsatkichlardan (GK) foydalanishni huquqiy ta’'minlash bilan bog‘liq
dolzarb muammolar ilmiy-nazariy va amaliy jihatdan tahlil qilinadi. Geografik ko‘rsatkichlardan qonuniy
foydalanish shartlari, huquq egalarining vakolatlari hamda huqugbuzarlik holatlarida qo‘llaniladigan fuqarolik-
huquqiy himoya choralari o‘rganiladi. Milliy qonunchilik normalarining xalgaro standartlar bilan uyg‘unligi va
huqugni qo‘llash amaliyotida wuchraydigan muammolar aniglanadi. Tadqiqot natijasida geografik
ko‘rsatkichlardan foydalanishni huquqiy tartibga solishni takomillashtirish bo‘yicha ilmiy-amaliy takliflar ishlab
chiqiladi.

Kalit so‘zlar: geografik ko‘rsatkich, foydalanish huquqi, huquqiy ta’'minlash, intellektual mulk, huquqni himoya
qilish, huqugbuzarlik, fugarolik huquqi.

DOI: https://doi.org/10.47390/SPR1342V611Y2026N17

Fuqarolik-huquqiy tartibga solish tizimida intellektual mulk obyektlarini muhofaza
qilishga bag‘ishlangan O‘zbekiston Respublikasi Fugarolik kodeksining kuchga kirganiga o‘ttiz
yil to‘ldi. FKning 4-bo‘limi hamda intellektual mulkka oid maxsus qonunlarda gism intellektual
faoliyat natijalari hamda ularga tenglashtirilgan tovarlar, ishlar va xizmatlar, shuningdek
yuridik shaxslar va korxonalarni individuallashtirish vositalarining huquqgiy muhofaza
gilinadigan to‘liq va yakunlangan ro‘yxatini belgilab berdi.

Shu bilan birga, tovarlar va xizmatlar bozorlarining jadal xalqarolashuvi, savdo
aylanmasining kengayishi va iqtisodiy munosabatlarning global rivojlanishi tovarlar hamda

xizmatlarni samarali individuallashtirishga bo‘lgan ehtiyojni kuchaytirmoqda. Mazkur
sharoitda ishlab chigaruvchilarning manfaatlarini himoya qilish, tovar va xizmatlarning o‘ziga
x0s xususiyatlarini saqlab qolish, shuningdek muayyan hududlarning iqtisodiy va
ishbilarmonlik nufuzini muhofaza qilishning muhim huquqiy mexanizmlaridan biri sifatida
geografik ko‘rsatkichlar hamda tovarlar kelib chiqqan joy nomi instituti alohida ahamiyat kasb
etadi.

O‘zbekiston Respublikasining Butunjahon savdo tashkilotiga a’zo bo‘lishiga intilishi
milliy qonunchilikni xalgaro majburiyatlarga moslashtirish zaruratini yuzaga keltiradi.
Jumladan, geografik ko‘rsatkichlarni huquqgiy muhofaza qilish sohasida qonunchilikni
takomillashtirish bo‘yicha muayyan majburiyatlar zimmasiga yuklatildi. Shu nuqtai nazardan,
“geografik ko‘rsatkich” tushunchasi intellektual mulk obyektlari tizimida eng o‘ziga xos,
murakkab va ilmiy jihatdan yetarlicha tadqiq etilmagan institutlardan biri hisoblanadi.

“Geografik ko‘rsatkich” atamasi mustaqil huquqiy kategoriya sifatida nisbatan yaqin
davrda Butunjahon intellektual mulk tashkiloti (BIMT) amaliyotida shakllangan bo‘lib, mazkur
tashkilot ushbu atamani yangi xalqaro shartnoma predmeti sifatida ilk bor qo‘llay boshlagan.
Shuni ta’kidlash lozimki, ushbu shartnoma ustidagi ishlanmalar BIMT doirasida XX asrning
1970-yillaridan boshlab olib borilgan.

BIMTning dastlabki konsepsiyasiga muvofiq, “geografik ko‘rsatkich” tushunchasi
imkoni boricha keng ma’noda qo‘llanilishi ko‘zda tutilgan bo‘lib, u tovarning geografik kelib
chiqish joyi haqida aniq tasavvur berishga qodir bo‘lgan barcha nomlar va belgilarni gamrab
olishi lozim edi. Bunda tovarning alohida sifatlari tabiiy yoki inson omili bilan bog‘liq ekanligi
yoki geografik nom fagatgina tovar ishlab chiqarilgan joyni ko‘rsatishi kabi holatlar uni
muayyan geografik hududga bog‘lashda hal qiluvchi ahamiyatga ega bo‘lmasligi nazarda
tutilgan.

Biroq, ushbu konsepsiyaning haddan tashqari keng qamrovli ekanligi va turli huquqiy
holatlarni o0z ichiga olganligi natijasida “geografik ko‘rsatkich” atamasini yagona, gisqa va aniq
huqugqiy ta’rif shaklida ifodalash imkoniyati paydo bo‘lmadi. Natijada mazkur institut hech bir
xalgaro shartnomada yagona va lakonik huquqiy ta'rif sifatida mustahkamlanmadi [1].

Intellektual mulk huqugqlari tizimida “geografik ko‘rsatkich” obyektini joriy etishdan
ko‘zlangan qonunchilik maqsadi muayyan sifatlarga, o‘ziga xos xususiyatlarga va barqaror
ishbilarmonlik nufuziga ega bo‘lgan, biroq ayrim holatlar tufayli “tovar kelib chiggan joy nomi”
(keyingi o‘rinlarda — TK]JN) toifasiga kiritilishi mumkin bo‘lmagan tovar belgilarini davlat
ro‘yxatidan o‘tkazishdan iboratdir.

Tovar kelib chiggan joy nomi tushunchasi amaldagi qonunchilikda ilgari mavjud bo‘lgan
huqugqiy kategoriya hisoblanib, u muayyan geografik hududda ishlab chigariladigan va aynan
shu hududga xos bo‘lgan alohida sifatlari, xususiyatlari yoki nufuzi bilan uzviy bog‘langan
tovarlarga nisbatan qo‘llaniladigan belgini anglatadi.

Geografik ko‘rsatkich bilan tovar kelib chiqqan joy nomi o‘rtasidagi asosiy farq ularni
ro‘yxatdan o‘tkazish tartibi hamda qo‘yiladigan talablarning soddalashtirilganligida namoyon
bo‘ladi. Xususan, yangi qonunchilik yondashuviga muvofiq, geografik ko‘rsatkich sifatida
belgilanishi uchun tovar ishlab chigarishning texnologik jarayonlaridan kamida biri - tovarning
maxsus sifatlari, reputatsiyasi yoki boshqa ahamiyatli xususiyatlarini shakllantirishga ta’sir
etuvchi bosqichi - tegishli geografik hududda amalga oshirilishi talab etiladi.

Qonun chigaruvchi organ tovar kelib chiggan joy nomini davlat ro‘yxatidan o‘tkazishda
ishlab chigaruvchilar uchun bir qator qat’iy talablarni belgilagan. Jumladan, ishlab chigaruvchi
maxsus va hujjatlar bilan tasdiqlangan alohida xususiyatlarga ega bo‘lgan tovar ishlab
chiqarishi, shuningdek mazkur xususiyatlarni yuzaga keltirish imkonini beruvchi muayyan
geografik hududda ishlab chiqarish faoliyatini amalga oshirishi shart.

Qabul qilingan “Geografik ko‘rsatkichlar to‘g'risida”gi qonunga muvofiq, huquqiy
muhofaza beriladigan geografik ko‘rsatkich deb tovarni muayyan geografik obyekt hududidan
kelib chigqan deb identifikatsiya qilish imkonini beruvchi belgilar e’tirof etiladi. Bunda
tovarning ma’lum sifati, reputatsiyasi yoki boshqa muhim xususiyatlari ko‘p jihatdan uning
geografik kelib chiqishi bilan belgilangan bo‘lishi lozim. Shu bilan birga, geografik obyekt
hududida tovar ishlab chiqarishning kamida bitta bosqichi — uning sifati, reputatsiyasi yoki
boshqa xususiyatlarini shakllantirishga ta’sir ko‘rsatuvchi texnologik jarayon amalga oshirilishi
talab etiladi.

Geografik ko‘rsatkich sifatida muayyan hududlarga xos bo‘lgan regional brendlarni ham
ro‘'yxatdan o‘tkazish mumkin. Masalan, bunday belgilar qatoriga G‘ijduvon shashligi,
Samarqgand nomi, Chust pichog'i, Chiroqchi jizi kabi nomlarni kiritish mumkin.

Qonunchilikka muvofiq, geografik ko‘rsatkichlarni davlat ro‘yxatidan o‘tkazish vakolati
arizalarni ko‘rib chiqish natijalari asosida Adliya vazirligi intellektual mulk departamentiga
yuklatilgan. Geografik ko ‘rsatkich instituti dastlab o‘n yil muddatga amal qiladi. Shu bilan birga,
intellektual mulk huquqgining ushbu yangi instituti - geografik ko‘rsatkich - belgilangan
talablarga javob beradigan tovarni ishlab chiqarish imkoniyati mavjud bo‘lgan barcha davr
mobaynida huquqiy muhofazaga ega bo‘ladi.

Geografik ko‘rsatkichni davlat ro‘yxatidan o‘tkazgan shaxslarga mazkur belgidan
foydalanish bo‘yicha maxsus huquq taqdim etiladi, biroq bu huquq barcha belgilangan
talablarga qat'iy rioya qilingan taqdirdagina amal qiladi. Ta’kidlash joizki, geografik
ko‘rsatkichni ro‘yxatdan o‘tkazuvchi subyektlar sifatida jismoniy shaxslar, yuridik shaxslar,
shuningdek turli uyushmalar va assotsiatsiyalar ishtirok etishi mumkin.

Geografik ko‘rsatkich unga taalluqli talablarga javob beradigan tovar ishlab chiqarish
davom etgan butun muddat davomida huquqiy muhofaza qilinadi. Qonunchilikda asosiy
muhofaza muddati sifatida on yillik davr belgilangan bo‘lib, mazkur muddat tugagach,
geografik ko‘rsatkich patentini uzaytirish uchun tegishli ariza berish talab etiladi. Shu bilan
birga, belgilangan talablarga rioya etilmagan holatlar aniqlansa, geografik ko‘rsatkichga
berilgan huquqiy muhofaza muddatidan oldin ham bekor qilinishi mumkin [2].

Intellektual mulk ikki tomonlama va ziddiyatli tabiatga ega, chunki bir tomondan u ijodiy
faoliyatga asoslangan nomoddiy ne’'mat sifatida namoyon bo‘ladi, ikkinchi tomondan esa
igtisodiy muomalada tovar sifatida ishtirok etadi va bozorda faoliyat yuritishi mumkin. Bu
xususiyat intellektual mulkni nafagat ma’'naviy, balki mamlakatning iqtisodiy boyligi sifatida
ham e’tirof etish zarurligini yuzaga keltiradi. Shu bois, yangi turdagi intellektual mulk
obyektlarini yaratishga undashi mumkin bo‘lgan ijodiy imkoniyatlarni ta’'minlash uchun,
masalan, tovarlar, ishlar va xizmatlarni individuallashtirish vositasiga qo‘shimcha tarzda
geografik ko‘rsatkichlarni kiritish yo‘li bilan, 2023-yil 15-noyabrdagi O‘RQ-878-sonli qonuniga
asosan FKga o‘zgartishlar kiritilishi orqali, intellektual faoliyat obyektlarini muhofaza qilish va
intellektual huqugqlarni himoya qilishni kafolatlaydigan huquqiy asos yaratildi. Davlat
tomonidan ta’'minlanadigan muhofaza ijodiy salohiyatni ochishga va intellektual faoliyat

natijalari hamda individuallashtirish vositalarini mamlakatning tarixiy va madaniy merosini
rivojlantirishga jalb etishga yordam beradi, shu yo‘sinda O‘zbekiston - 2030 strategiyasida
belgilangan maqgsadlariga erishishni ta’'minlaydi.

Bugungi kunda bozor munosabatlari sharoitida yuridik shaxslarning va ular ishlab
chiqaradigan tovarlar, ishlar va xizmatlarning individuallashtirish vositalariga oid huquqlar
instituti faol rivojlanmoqda. Bu munosabatlar turli xil tovarlar ishlab chigaradigan va turli
xizmatlar ko‘rsatadigan ko‘plab xo‘jalik subyektlarini yuzaga keltirmoqda, ularning o‘zini ham,
tovarlarini ham, xizmatlarini ham tegishlicha individuallashtirishni talab qiladi. Milliy
gonunchilik muhofaza qiladigan tovarlar, ishlar, xizmatlar va tashkilotlarni individuallashtirish
vositalariga tegishli intellektual mulk obyektlari ro‘yxati kengayib bormoqda, va firma nomlari,
tovar belgilari, tijorat belgilari va tovarlarning kelib chiqish joyi nomlariga yangi obyekt - GK
qo‘shildi.

Individuallashtirish vositalari (IV) ham, intellektual faoliyat natijalari ham - moddiy
jihatdan predmet emas, shuning uchun ularga mulk huquqi qo‘llanilmaydi, va huquqiy
muhofaza fagat huquq egasining istisno huquqlari orqali ta’'minlanishi lozim.

Tadqgiqotning dolzarbligi ayrim intellektual mulk obyektlariga (tovarlarning kelib
chiqgish joyi nomlari (TKJN) va GK nisbatan huquq egasi tomonidan istisno huqugdan
foydalanishning o0‘ziga xos xususiyatlari bilan bog‘liq, ya'ni bir geografik obyekt hududida tovar
ishlab chiqaradigan istalgan shaxsning roziligisiz ham istisno huquqdan foydalanish imkoniyati
mavjudligi bilan izohlanadi. Asosiy tadqiqot predmeti esa - ushbu intellektual huqugqlarni olish
tartibida ishtirok etuvchi subyektlar tarkibi, ularning xususiyatli va farqli jihatlarini tartibga
soluvchi normativ-huquqiy bazani tahlil qilish, shuningdek tovarlarning kelib chiqish joyi
nomlari va GKlarini huquqiy muhofaza qilishni ta’'minlash masalalari hisoblanadi.

Xalgaro miqyosda tovarlarning kelib chiqgish ko‘rsatkichlari yoki kelib chiqish joyi
nomini sanoat mulki obyekti sifatida e’tirof etgan birinchi normativ hujjat Parij konvensiyasi
hisoblanadi. U import gilinayotgan mahsulotga nisbatan yolg‘on kelib chiqish ko‘rsatkichlari
ishlatilganda, ana shunday ko‘rsatkichlarga huquqiy muhofaza berilgan davlatlarga olib
kirilishini to‘xtatib turish chorasini nazarda tutdi [3].

Ya’ni, mazkur xalqaro shartnoma to‘g'ridan-to‘gri kelib chiqish ko‘rsatkichlarini yoki
kelib chiqish joyi nomlarini huquqiy muhofaza qilishni ta’'minlashni nazarda tutmagan, balki
tovarlarning haqiqiy kelib chiqishi haqidagi ma’lumotlarga tajovuz qilinganda davlatlarning
himoya choralarini ta’'minlash vazifasini qo‘ygan.

Tovarlarda yolg‘on yoki chalkashuvga olib keluvchi kelib chiqgish ko‘rsatkichlarini
to‘xtatish to‘grisidagi Madrid kelishuvi esa bunday ko‘rsatkichlarni to‘xtatish uchun
sanksiyalarni yanada batafsil belgilab berdi [4]. Bu yerda ham tovarlarning kelib chiqish
ko‘rsatkichlarini himoya qilish choralari nazarda tutilgan.

Lissabon kelishuvi esa tovarlarning kelib chiqish joyi nomlarini muhofaza qilish va
ularni xalqaro ro‘yxatdan o‘tkazish bo‘yicha kelishuv bo'lib, kelib chiqish joyi nomini ta’riflab
berdi, ya'ni muayyan mamlakat, hudud yoki mahallada ishlab chiqarilgan, o‘ziga xos
xususiyatlari aynan shu geografik muhit (tabiiy va inson omili) bilan belgilanadigan mahsulotni
bildiruvchi nomni nazarda tutdi [5]. Ushbu kelishuvda kelib chiqish joyi nomlarini va geografik
ko‘rsatkichlarni ro‘yxatdan o‘tkazish tartibi belgilandi, hamda ro‘yxatdan o‘tgan nomni
noqonuniy egallash yoki taqlid qilishdan himoya qilish choralari ko‘rsatib o‘tildi.

GK va tovarlarning kelib chiqgish joyi nomlarini muhofaza qilishni mustahkamlovchi
asosiy milliy hujjat FK hisoblanadi, xususan, FKning 1032-moddasida ushbu intellektual mulk
obyektlari nazarda tutilganga tegishli atamalarni belgilaydi.

GK - bu tovarning geografik kelib chiqish hududi bilan bog‘liq va undan ta’sirlanuvchi
sifat, obro‘ kabi asosiy xususiyatlarini belgilaydigan ko‘rsatkichdir. Shu geografik obyekt
hududida tovarni ishlab chiqarish jarayonining kamida bir bosqichi amalga oshirilishi kerak,
bu bosqich tovarning xususiyatlarini shakllantirishga sezilarli ta’sir ko‘rsatadi.

TKCHJN esa - tovarga nisbatan qo‘llaniladigan, o‘sha geografik obyekt (mamlakat,
shahar, qishloq yoki boshqa hudud) nomini yoki undan kelib chigqan nomni bildiradigan
belgidir, u tovarga nisbatan qo‘llanilishi orqali mashhurlikka ega bo‘lgan va o‘sha geografik
hududga tegishli barcha tabiiy va (yoki) inson omillarini gamrab oladi.

GKdan fargli o‘laroq, TKCHJN uchun tovarni ishlab chigarishning barcha bosqichlari ana
shu geografik hududda amalga oshirilishi va tovarning o‘ziga xos xususiyatlarini shakllantirishi
shart.

GK va TKCHJN o‘rtasidagi farglar tovarni ishlab chiqarish bosqichlari bilan bog'liq
farqlardan tashqari quyidagicha ham ko‘rinadi:

- ro‘yxatdan o‘tkaziladigan belgida: GK uchun tovar kelib chiqish joyi bilan bog'liq
istalgan belgi bo‘lishi mumkin, TKCHJN uchun esa faqat so‘z belgisi bo‘lishi mumkin;

- tovar xususiyatlarida: GK uchun tovar haqidagi ma’lumotni ariza beruvchi taqdim
etadi, TKJN uchun esa tovarning o‘ziga xos xususiyatlarini vakolatli organlar belgilaydi;

- individuallashtirish vositasining tanilishida: GK uchun mahsulot va uning geografik
kelib chiqish hududini aniglash mumkinligi kifoya, TKJN uchun esa tovarga nisbatan
foydalanish orqali mashhur bo‘lgan nom talab qilinadi.

V.I. Yeremenkoning fikriga ko‘ra, geografik ko‘rsatkich ishlab chigaruvchi yoki
sotuvchining joylashgan manzilini ko‘rsatadigan, lekin tovarning sifatiga kafolat bermaydigan
oddiy ko‘rsatkich hisoblanuvchi kelib chiqish ko‘rsatkichi va tovarlarning kelib chiqish joyi
nomi o‘rtasida o‘rtacha o‘rinni egallaydi. Tovarning sifati esa aynan tabiiy va (yoki) inson omili
ta’sirida o‘ziga xos bo‘lib, belgilangan geografik obyekt bilan bog'liqdir [6].

N.S. Mixaylova esa geografik ko‘rsatkichni umumiy huquqiy toifa sifatida, tovarlarning
kelib chiqish joyi nomini esa geografik ko‘rsatkichning bir turi sifatida ko‘rib chiqishni tavsiya
qiladi [7].

Shunday qilib, tovarlarning kelib chiqish joyi nomi va geografik ko‘rsatkich o‘zaro
umumiy va xususiy munosabatda turishini aytish mumkin.

Intellektual mulk obyektlari turli xildir, jumladan ularning kelib chigish manbasi ham
turlicha, ammo ularning barchasi bilim shaklidagi nomoddiy ne’mat hisoblanadi, ya'ni biror
narsa hagidagi ma’lumotlar majmuasini tashkil giladi. Bu bilimlarni shartli ravishda ikki toifaga
bo‘lish mumkin: “insonning intellektual mehnati natijasi bo‘lgan bilimlar, ya’ni muayyan
omillarning o‘zaro ta’siri natijasida yangi mahsulot yaratiladigan bilimlar; va intellektual
mehnat natijasi hisoblanmaydigan bilimlar yoki ma’'lumotlar, shuningdek, ba’zi hollarda bir
vaqtning o‘zida ham intellektual mehnat natijasi, ham ijodiy faoliyatdan xoli ma’'lumot sifatida
namoyon bo‘lishi mumkin bo‘lgan ma’lumotlar” (masalan, tijorat sirlari)[8].

Shu sababli intellektual mulk obyektlarini muhofaza qilish bo‘yicha huquqiy tartibga
solish ularning turli xususiyatlariga qarab shakllantiriladi: mazmun-mohiyati bilan bog'liq
obyektlar (igtisodiy muomala uchun tijoriy giymatga ega bo‘lgan texnik yechimlarni muhofaza

qilish, masalan patentlar orqali amalga oshiriladi va ularning muhofaza muddati kamida 10-
yildan 20-yilgacha davom etadi); shakl (natura) ustuvor ahamiyatga ega bo‘lgan obyektlar (fan,
adabiyot va san’at asarlari), ular uchun muallif prezumpsiyasi qo‘llaniladi, ya’'ni maxsus
muhofaza tartibi talab etilmaydi va asar “ommaga yetkazilgan” paytdan muhofaza qilinadi,
muhofaza muallif umri davomida va uning olimidan keyin 70-yil mobaynida amal qiladi;
muallifi yo‘q natijalar ham mavjud bo‘lib, ular davlat ro‘yxatidan o‘tkazilganidan keyin
muhofaza qilinadi. Bular yuridik shaxslarni, tovarlarni, ishlar yoki xizmatlarni
individuallashtirish vositalari hisoblanadi (tovar belgilari, firma nomlari, tijorat belgisi,
geografik ko‘rsatkichlar, tovarlarning kelib chiqish joyi nomlari) [9].

0‘RQ-757-son qonunning 26-moddasi birinchi qismiga binoan guvohnomaning egasiga
GKdan qonunga zid bo‘lmagan har gqanday usulda foydalanish mumkin. Bundan usullarga
quyidagilarni kiritsa bo‘ladi:

“1) ishlab chiqarilayotgan, sotuvga taqdim etilayotgan, sotilayotgan, ko‘rgazmalarda va
yarmarkalarda namoyish etilayotgan yoki boshqacha tarzda OZR hududida fuqarolik
muomalasiga kiritilayotgan yoxud shu magsadda saqlanayotgan yoki tashilayotgan yoxud O‘zR
hududiga olib kirilayotgan tovarlarda, tovarlarning yorliglarida, o‘rovlarida;

2) tovarlarni fuqarolik muomalasiga Kkiritish bilan bog'liq bo‘lgan blankalarda,
hisobvaraqlarda, boshqa hujjatlarda va bosma nashrlarda;

3) tovarlarni sotish to‘g'risidagi takliflarda, shuningdek e’lonlarda, peshlavhalarda va
reklamada foydalanish huquqi tegishlidir”.

Mazkur usullar borasida xorijiy mamlakatlar qonunchiligiga e’tibor qaratadigan bo'lsa,
ular bir qadar keng ekanligi ko‘zga tashlanadi. Jumladan, RF GKning 1519-moddasi 2-qismida
0zR qonunchilikda sanab o‘tilgan usullardan tashqari “Internet tarmog‘ida, jumladan domen
nomi va boshqga elektron manzil ko‘rsatish usulida” foydalanish mumkinligi nazarda tutilgan.
Fikrimizcha, mazkur usul O‘RQ-757-son qonunning 26-moddasi birinchi qismiga Kkiritilish
magqsadga muvofiq bo‘lar edi.

